
Uunga siunnersuut: Ilinniartut sungiusartullu atorfinitsinnerini suliffiit pisortanilu ogartussat
inuiagatigiinni akisussaaffegarnerat pillugu Inatsisartut inatsisaat nr. xx, xx. xxx 2019-
imeersoq.

(Aatsitassanut Suliffeqarnermullu Naalakkersuisoq)

Assaat  sulisinnaasut tamarmik  sulissapput!  Inuusuttagut  siunissaraagut!  Inuusuttorli
piumassuseqarluartoq ajoraluartumik fb-mini allattoq takusaraarput: “linniarfissarsereerlunga
praktikerfissaarunnerma aasit aallartinnissaraluara fiappaa!”.

Ajoraluagaarlimi taanna maanna naliginnaalersimagimmat, piumassuseqaraluanut
unittoortitsissutitut inissisimalersimalluni.

Qujanartumilli  maanna taama  Naalakkersuisut  saggummiussagarnerat — Atassummiik
nuannaarutigalugu tiguarput. Tassami ersersinnegarmat nunatta siunissaatut taajukkagut kiisami
ersarinnerumaamik isiginiarnegalersimasut sungiusaataasumik suliffegarsinnaanerat
eqqarsaatigalugu.

Suliffeqarfiilli namminersortut, pingaartumillu suliffeqarfiit mikinerit taamatut pinngitsaaliissummik
ilinniartogarlutillu  sungiusartogarnissaannik  piumasagartogarnissaq annertuumik uparuaraat
Atassummiit paasilluarparput. Suliffegarfiimmi namminersortut mikinerit
artukkersortussaanngilagut ineriartornissaannullu aporfilersorlugit.

Suliffegarfiillu sulisogarnikkut ilinniagagartunillu  naammattunik pegareertut amerlanerusunik
ilinniartunik pinngitsaaliissummik ilinniartogartassappata, siunissami suliffeqarfinnut taamatut
sulialinnut amerlavallaanik ilinniagalinnik pegalersinnaanera ernumanarsinnaavog. Naammassippata
suliffissagarsinnaanerat qulakkeernegarsinnaanngimmat.

Taamaattumik siunertaq pitsaagaluaqisoq, itigartinngikkaluarlugu ataatsimiititaliami suliffegarfinnut
mikinerusunut ajortumik kingunegannginnissaa, ilinniartogarnissaminnullu naaggaarsinnaanissaat
periarfissagartilluarumallugu eqgartorluarnegarnissaa Atassummiit kissaatigaarput.



